11. ESKUBIDE POLITIKOAK (I)

1. BILTZEKO ESKUBIDEA
Definizioa: EK 21.artikulua eta LO 9/1983.
21. artikulua
1.- Era baketsuan eta armarik gabe biltzeko eskubidea onartzen da. Eskubide horren erabilerak ez du aurreko baimenik behar.
2.- Ibiltokietako bilera eta manifestazio kasuetan agintariri aurretik kontua eman behar zaio, eta horrek ezin debeka litzake, pertsonak edo ondasunak arriskuan jarrita, herri-ordenaren nahasmendua sortzeko pisuzko arrazoiak daudenean baino.

Ezaugarriak:  LO 9/1983
1) Aurretiko adostasuna (previa concentración): biltzeko xede bat dagoela markatzen du. Hau da, adostasun bat dagoela bildu nahi duten pertsonen artean biltzeko.

2) Denborazkotasuna (temporidad): aldendu egiten da kointzidentziatik, hau da, pertsonak denbora baterako biltzen dira eta ez da kointzidentzia bat.

3) Helburua: legezko helburu bat izan behar du.

4) Adierazpen askatasunarekiko lotura berezia: lotura berezi bat ematen da adierazpen askatasunarekin, biltzeko eskubidean subjektua kolektiboa delako adierazpen askatasunean bezalaxe (hiritarra).

5) Izaera publikoa: espektakuloak, jaiak edo festak eta aisialdiko jarduerak alde batera uzten ditu, beste eraentza propio jakin bat dutelako.
Zirkulazio gunean eginiko bilerak (EK 21.2): MANIFESTAZIOA: Zer gertatzen da biltzeko eskubidea zirkulazio gunean egiten denean? Hau da, manifestazio bat burutzean?
· Ezaugarriak: LO 9/1983 manifestazio bat egiteko ukanbeharrak:

· Aurretiko jakinarazpena. Ezin da manifestaziorik egin administrazioaren baimenik gabe.

· 10 eguneko aurrerapenarekin. Hau da, jakinarazpena manifestazioa baino 10 egun lehenago egin beharko da.

· Ebazpen judiziala 9 eguneko epean eman beharko da.

· Kasu larrietan aurretiazko jakinarazpena 24h lehenago egin daiteke.
Biltzeko eskubidearen mugak:
· Ordena publikoaren nahasmendua pertsona-ondasunen gainean. 

· Auzitegi Konstituzionalaren interpretazioa mugei buruz:

· Arrazoi sendoak egon behar dira ordena publikoaren nahasmendua egongo dela pertsona-ondasunen gainean manifestazio bat ukatzeko. A.Konstituzionalak zenbaitetan manifestazio batzuen ukapenak alde batera utzi ditu susmoak ez baitziren nahikoak.

· Hiri gunea: partaidetza gunea: hau da, kalea ez dago soilik zirkulatzeko, baizik eta subjektu kolektiboek pluralismo politikoa adierazteko ere erabili daiteke, besteak beste, manifestatzeko eta geure ideia politikoak adierazteko.

· Proportzionaltasun printzipioa: bakarrik debekatu egingo da manifestazio eskubidea, LARRIKI mugatzen badu zirkulazioa. Hau kasuz kasu ikusi beharko litzateke.


2. ELKARTZEKO ESKUBIDEA
Definizioa:  EK 22.artikulua eta LO 1/2002: Beste hiritarrekin batera, formalki bidezko helburuak dituzten elkarte iraunkorrak sortzeko hiritarren eskubidea.
22. artikulua
1.- Elkartzeko eskubidea onartzen da.
2.- Delitutzat harturiko helburuak bilatzen dituzten elkarteak edo delitutzat harturiko baliabideak erabiltzen dituztenak legez kanpokoak dira.
3.- Artikulu honen babesean eraturiko elkarteak, publikotasun ondoriorako, euren izena erregistro batean jarri behar dute. (Elkartearen inskripzioa-publizitatea: derrigorrezko ukanbeharra da).
4.- Elkarteak ezin desegin daitezke edota ezin eten daiteke bere jarduera arrazoituriko epaileren ebazpenaren bitartez ez bada.
5.- Isileko eta paramilitar izaerako elkarteak debekatzen dira.

Biltzeko eskubidearekin ezberdintasunak:
1) Iraunkortasunezko bokazioa: biltzen garenean aldi eta gauza jakin baterako, elkarte bat sortzearen desberdina izango da. Izan ere, elkarte bat denbora baterako sortzen da.

2) Formalitatea: nahiz eta formalitate batzuk eskatu biltzeko eskubidean (manifestazioaren kasuan), formalitatea handiagoa izango da elkartzeko eskubidea egikaratzeko.
3) Berariazko adostasuna (acuerdo expreso de Constitución):  espresuki aipatu behar dugu elkarte bat sortzearen nahia.

4) Barne antolamendua eta egitura: elkarte bat sortzean legeak barne antolamendu edo egitura bat eskatzen digu elkarte horren barruan (lehendakaria, lehendakariordea, idazkaria eta partaideak).

Elkartzeko eskubidearen mugak:
· Pertsonalak: Epaile, Magistratu eta Fiskala eta Indar Armatuetako kide izateagatik mugatuta geratzen dira elkartze eskubidea. 28.artikuluak aipatzen dituen sindikatuak eta 6.artikuluak aipatzen dituen partidu politiko gisako elkarteak, ezin izango dituzte Epaile, Magistratu eta Fiskalek  osatu. Hau da, hauek ezin izango dituzte sindikatuak eta partidu politikorik sortu ezta bertan parte hartu edo afiliatu ere. Hala ere, sortu ditzakete elkarte bereziak (jueces para la democracia adibidez). Indar Armatuetako kideek beste muga batzuk dituzte.

· Materialak:

· Debekaturiko elkarteak: sekretuak eta paramilitarrak (22.5). Elkarte paramilitarrak izango dira beraien identitatea edo kanpo izaera militarra denean. Elkarte sekretuen kasuan, beraien helburuak eta beraien kideen identitatea sekretupean mantendu nahi dituzten elkarte motak izango dira.

· Legez kanpoko elkarteak: delituak egiteko xedea dutenak (22.2):

· Prozedurazkoak:

· Barne antolamendu demokratikoa: Legeak eskatzen du elkarteek barne antolamendu demokratikoa izatea, beraien bilera eta jardueretan. 
Elkartzeko eskubidearen berme konstituzionalak (22.4):
· Botere Judizialari egindako erreserba: botere judizialari ezartzen dio eskumena elkarteak desegiteko ebazpen bidez eta ebazpen horrek gainera motibatua egon behar du.









3. ALDERDI POLITIKOEN ERAENTZA KONSTITUZIONALA
Definizioa: EK 6.artikulua: " Partaidetza politikorako oinarrizko lanabesa". "Betetzen duten funtzioagatik eta EKak berariazko garrantzi konstituzionala ematen diote. Elkarte bereziak dira" (STC 85/1986): sententzia honen arabera, alderdi politikoek 4 funtzio betetzen dituzte:
I. Sistema demokratikoa alderdi politikoetan oinarritzen dela ematen du, ondorioz, A.Konstituzionalak dio, gaur egungo demokrazia alderdi politikoen demokrazia dela.

II. Bestalde, gure sisteman, oinarrizko funtzioa betetzen dute. 

III. Elkarte normalek jasotzen duten babesaz gain, beste ezaugarri berezi bat ere badute. 

IV. Azkenik esan, oinarrizko instrumentu eta alderdien demokrazia osatzeaz gain, berezitasuna ere badutela beraien finantzaketari dagokionez.
6. artikulua: Alderdi politikoek politika-aniztasuna adierazten dute, herri borondatea osatzen eta gauzatzen laguntzen dute eta politikan parte hartzeko oinarrizko bitartekoak dira. Horien sorrera eta jarduera libre dira, Konstituzioaren eta Legearen errespetupean. Horien barne-egiturak eta jardunbideak demokratikoak izan beharko dute.

Alderdi Politikoen Legea (6/2002): EK 22.artikulutik aldentzen diren ezaugarriak ditu elkarte berezi honek.
· Ezaugarriak:

· Alderdiak sortzeko askatasuna ematen dio adin nagusiko pertsona fisikoei, baina muga bat ezartzen zaio pertsona honi, deliturik burutu ez izana.

· Alderdi politikoak inskripzioa egin beharko du Barne Ministerioaren erregistroan, hau da, nortasun juridikoa izango du soilik Barne Ministerioan inskribatzean. 

· Barne egitura demokratikoa izan beharko du. Hori gauza berezi batzuetan ikusten da, hala nola, bere barne organo direktiboak boto zuzen eta askearen bitartez egon beharko dira hautatuak eta horretaz gain, bere barne egituraketan afiliatuen eskubide eta betebeharrak zeintzuk diren aipatu beharko dute.

· Alderdi politikoen ilegalizazioa emango da askatasun sistemaren aurka jotzen duenean jokabide batzuen ondorioz. Jokabide mota horiek ondorengoak izango dira (conducta reiterada y grave, nahikoa izango da jokabide bat egotea alderdi politiko hori ilegalizatzeko):

· Oinarrizko eskubideen urraketa, sustatze, justifikazioa edo errugabetzea.

· Helburu politikoak lortzeko indarkeriaren erabilerari bide eman, legitimatu edo sustatu.

· Elkarte terroristen jarduera osatu edo babestu.

· Eskumena: Auzitegi Gorenak izango du alderdi politikoen legaltasuna erabakitzeko eskumena. Honen aurka ez da helegiterik tarteratzeko aukerarik egongo, hala ere, salbuespena egongo da: babes helegitea oinarrizko eskubide bat urratzen bada.

· Alderdi politikoen finantzaketa (LO 8/2007): elkarte bereziak dira hainbat ezaugarrirengatik eta ezaugarri horietako bat beraien finantzaketa berezia da. Finantzaketa hori LO 8/2007 arautzen du, bertan alderdi politikoek zer motatako diru sarrera izango dituzten aipatzen dira. Lau bide daude alderdi politikoen finantzaketarako:

· Administrazio publikoak ez ohiko diru laguntza bat emango diote hauteskunde gastuei aurre egiteko. Hauteskunde gastuak propaganda gastuak dira, kartelak, komunikabide ezberdinetan iragarkiak... 

· Administrazio publikoak ematen dizkien urteko subentzioak, ohiko subentzioak izango direnak. Urteko subentzio hauek, diputatuen kongresuan dituen eserlekuen arabera izango da, hau da, zenbat eta eserleku gehiago subentzio gehiago (eserlekuen 1/3). Botoen kasuan ere egiten da eta antzeko zerbait da (eserlekuen 2/3).

· Alderdi politikoen hautatuen ekarpenak: hau da, beraien soldataren parte bat alderdi politikora destinatzen dute hautatuek.

· Elkarte Autonomoen eta Udal eremuko urteko ekarpenak.

